
Golfskálanum að Kiðjabergi. 

 

Börkur Arnviðarson setti fundinn og bauð fólk velkomið. Hann gerði svo tillögu um Hjörleif Kvaran sem 

fundarstjóra og Þórhalla Einarsson sem ritara. Var það samþykkt með lófaklappi. 

Tók Hjörleifur þá við stjórn fundarins og sagðist hafa kannað lögmæti þ.e. að allt færi fram samkvæmt 

lögum klúbbsins. 

Börkur Arnviðarson formaður GKB. flutti skýrslu stjórnar og er hún hér að aftan. Tók fram í lok ræðu að 

hann myndi ekki gefa kost á sér áfram, hann þakkaði stjórn og félögum samstarfið á liðnum árum. 

Birkir Már Birgisson framkvæmdastjóri GKB, flutti skýrslu um framkvæmdir og starf sitt, sjá hér að aftan. 

Brynhildur Sigursteinsdóttir fór yfir reikninga, þar sem farið var yfir helstu tölur. 

Hjörleifur opnaði fyrir umræðu um skýrslu stjórnar og reikninga. Hilmar Teitsson sagði að 

salernisaðstaða út á velli hafi verið lokuð of snemma í haust. Birkir sagði að það væri ekki hægt að hafa 

opið lengur vegna frosthættu. Brynjólfur Mogensen lýsti mikilli ánægju varðandi aðkomu og utan 

umhald nýrra eigenda í Kiðjabergi. Hann sagði hópa koma langt að til þess að njóta veitinga hjá Rakel. 

Hann lagði áherslu á að klúbburinn haldi úti sveit eldri kylfinga í sveitakeppni GSÍ. Þá voru reikningar 

bornir upp og samþykktir með handa-uppréttingu, engin á móti. 

Engar lagabreytingar voru á dagskrá fundarins. 

Börkur bar upp tillögu stjórnar að félagsgjöldum 2022, sem hljóðar upp á 4,8%, sem er vísitölu hækkun 

ársins. Sjá viðhengi. Tillagan var samþykkt með lófaklappi. 

Þá var komið að kosningu stjórnar. Hjörleifur sagði að komið hafi fram að Börkur gæfi ekki kost á sér 

áfram og að stungið væri upp á Guðmundi Ásgeirssyni í formannssætið. Sem samþykkt var með 

lófaklappi. Einnig þurfti að kjósa um tvo meðstjórnendur, Magnús Þór Haraldsson og Jónas Kristinsson 

gáfu báðir kost á sér áfram og var kjör þeirra samþykkt með lófaklappi. Þá var komið að kjöri varamanns, 

Jens Magnús Magnússon gaf kost á sér áfram og var kjörinn með lófaklappi. Hjörleifur sagði svo að félagi 

okkar Ágúst Friðgeirsson stjórnarmaður til áratuga væri að glíma við alvarleg veikindi, sem væri erfitt 

verkefni fyrir hann og fjölskyldu hans að glíma við á næstu mánuðum. Gæti hann því ekki starfað með 

stjórninni á þessu ári. Við sendum Ágústi og fjölskyldu hans hlýjar kveðjur frá fundinum og félögum GKB. 

Gerð var svo tillaga um að Þórhalli Einarsson kæmi inn sem varamaður til eins árs og var það samþykkt 

með lófaklappi. 



Sigrún Ragnarsdóttir flutti skýrslu kvennanefndar í fjarveru Guðrúnar Eyjólfsdóttur. Hún sagði að Guðrún 

og Sigurlaug Guðmundsdóttir gæfu ekki kost á sér áfram og nefndin hafi ákveðið að hún taki við sem 

formaður. Einnig sagði hún að Áslaug Sigurðardóttir og Anna Kristín Einarsdóttir muni starfa áfram og 

nýjar komi inn Edda Ástvaldsdóttir, Elísabet Guðmundsdóttir og J. María Björnsdóttir, klappað var fyrir 

þeim. Skýrsla hér að aftan. 

Hjörleifur Kvaran þakkaði fyrir sig og bauð nýjum formanni að slíta fundi. 

Guðmundur Ásgeirsson sagðist bera mikla tilhlökkun í að takast á við starf formanns. Hlakka til samstarfs 

við Birki og klúbbmeðlimi til áframhaldandi gleði og þróunar GKB.  Hann sagði einnig undrast á aðkomu 

lóðarfélagsins um helgina, þar sem vitað væri að margir yrðu á svæðinu þessa helgi vegna fundarins og 

fyrirhugaðs jólahlaðborðs sem hefði verið slegið af út af sóttvörnum. Rétt hefði verið að ryðja svæðið og 

hálkuverja. Að lokum óskaði hann fundarmönnum gleðilegrar hátíðar og sleit fundi. 

Fundarritari,  

Þórhalli Einarsson 

Mæting: 34 félagar 

 

 



Skýrsla stjórnar GKB 

- Starfsárið 2021 

 

Góðir félagar. Í fyrra var eitt besta golfár Golfklúbbs Kiðjabergs, 

meðal annars vegna góðs veðurs. Árið í ár 2021 var ekki alveg 

sambærilegt, en verður þó að teljast mjög ásættanlegt. Þó svo veður 

hafi ekki verið með besta móti var völlurinn í mjög góðu ástandi eins 

og jafnan. Tekjur sumarsins voru sambærilegar og á síðasta ári en 

rekstrargjöld voru ívið hærri og afkoman stóð í járnum. Í lok 

starfsársins voru skráðir meðlimir Golfklúbbs Kiðjabergs als 387, 239 

karlar og 148 konur. Fjöldi meðlima jókst um 51 frá síðasta ári. 

Stjórn klúbbsins var þannig skipuð, Börkur Arnviðarson formaður, 

Brynhildur Sigursteinsdóttir gjaldkeri, Jónas Kristinsson ritari, Gunnar 

Þorláksson og Magnús Þór Haraldsson meðstjórnendur, Ágúst 

Friðgeirsson og Jens Magnús Magnússon varamenn sem tóku fullan 

þátt í öllum störfum stjórnar. 

Völlurinn kom mjög vel undan vetri og vorum við að mestu laus við 

vandamál vegna kals. Vinnudagur var í samstarfi við Lóðarfélagið 

laugardaginn 15 maí  og var mjög góð þátttaka. Mun Birkir hér á eftir 

fara yfir hvað gert var á vinnudeginum, ásamt öðrum framkvæmdum 

sumarsins. 

Í ár höfum við haft Birki Má Birgisson í fullu starfi allt árið sem 

framkvæmdastjóri. Við teljum að þetta sé nauðsynlegt til þess að 

geta tryggt að starfsemi klúbbsins og ástand vallarins standist þær 

kröfur sem við gerum. Birkir er menntaður vallarstjóri og hefur því 

mjög gott yfirlit yfir alla þá starfsemi klúbbsins, en að vinnu við 

daglega hirðu vallarins vallarins í sumar komu 5 manns. Eins og á 



liðnum árum þá nutum við aðstoðar hóps krakka á vegum 

Landsvirkjunar, og þökkum við þeim öllum innilega fyrir frábært starf.  

Hvað varðar framkvæmdir við húsnæði klúbbsins, þá er nýa skemman 

okkar full frá gengin. Í sumar var ráðist í miklar framkvæmdir við 

Golfskálann okkar. Ber þar helst að nefna að settir voru upp ofnar 

þannig að nú njótum við þess að hafa upphitun allt árið, samhliða því 

að upphitunarkostnaður hefur lækkað verulega, þökk sé hitaveitunni, 

þannig að þessi kostnaður verður greiddur hratt niður. Þá var farið í 

að bæta hljóðburð og lýsingu hér í salnum.  

Eins og í fyrra var veirusýkingin í gangi á landinu, og ber þess að geta 

að vegna samkomutakmarkannan þá var ekki hægt að halda Aðalfund 

GKB í desember eins og venja er, heldur var hann haldin í febrúar í ár. 

En það voru sem betur fer ekki miklar truflanir á golfiðkun vegna 

þessa og tókst því að spila golf og halda uppi nokkuð eðlilegu 

félagsstarfi án nokkurra verulegra hindrana.  

Í fyrra var gífurleg aukning á fjölda leikinna hringja á vellinum, eða á 

bilinu 30-40% aukning. Í ár, trúlega ekki minnst vegna óhagstæðs 

veðurs, þá tókst ekki að halda í alla þessa aukningu, en það var u.þ.b. 

15% fækkun á leiknum hringjum miðað við 2020. Auðvitað þykir 

okkur það miður, en þar sem við hækkuðum nokkuð vallargjöld, sem 

annars höfðu verðið óbreytt frá 2015, þá var afkoman mjög svipuð í 

ár og í fyrra.  

GolfBox er nú orðið hluti af okkar daglega lífi, og hefur haft í för með 

sér stórar framfarir hvað varðar stafsemi klúbbsins, svo sem við 

mótahald.  

Klúbburinn fór í það að fjárfesta í 5 rafmagnsbílum í fyrra, og í ár 

tókum við enn stærra skref því við bættum við 10 nýjum 

rafmagnsbílum, sem þýðir að klúbburinn hefur nú yfir að ræða 22 

golfbílum til útleigu. Við þessi kaup, eins og í fyrra, nutum við sérlega 



góðrar aðstoðar Bílaleigu Akureyrar og eiga þeir kærar þakkir fyrir 

það. Fáir er trúlega fegnari því að skipta út gömlu bensínbílunum en 

Guðni Björnsson, en hann hefur veitt okkur ómetanleg hjálp við að 

halda bensínbíla-flota okkar gangandi í gegnum árin. Ekki það að 

Guðni sé að trappa niður, en hann er okkar maður þegar kemur að 

viðhaldi á öllum okkar tækjum, stórt verkefni sem unnið hefur verið 

af mikilli fórnfýsi, kærar þakkir fyrir það Guðni.  

Fjárhagsleg afkoma klúbbsins var viðunandi, eins og fram kemur í 

Ársreikningum ársins. Tekjur voru um 64 miljónir, sem er 2% aukning 

frá fyrra ári, en útgjöld voru um 61 miljónir, sem er um 21% aukning 

frá 2020. Það þýðir að það var örlítill afgangur af rekstrinum, eða um 

3.7 miljónir. Þó það sé að sjálfsögðu jákvætt að það sé afgangur af 

rekstrinum þá þarf að gæta þess að stofna ekki til skulda, og stefnt er 

að því að framkvæmdir verði mun umfangsminni á næsta ári, enda er 

búið að koma flestum málum í gott horf.  

Af útgjöldum hækkaði launakostnaður ekki mikið, þrátt fyrir að við 

höfum haft framkvæmdastjóra í fullu starfi, og er það mest að þakka 

því að við fengum fjárhagsaðstoð frá hinu opinbera vegna covid.  

Kostnaður við viðhald vallar jókst um 2.7 miljónir, en það þarf ekki að 

koma á óvart þegar farið er yfir allar þær betrumbætur sem farið var 

í. Eins og ég kom að áður, þá var unnin mikil vinna við Golfskálann, 

sem hafði í för með sér aukningu á kostnaði um 4.3 miljónir. Þetta 

voru þó mjög tímabærar framkvæmdir og munum við njóta góðs af 

þessu á komandi árum.  

Eins og í fyrra þá bauðst okkur aðstoð við að ryðhreinsa, smyrja og 

bæta allar tæknihliðar golfsins því "Meistaraflokks Strákarnir" stóðu 

fyrir 4 golfæfingadögum, okkur að kostnaðarlausu. Allar þessar 

æfingar voru mjög vel sóttar og voru þátttakendur mjög ánægðir. 

Þetta er frábært framtak og við vonumst til að þetta verði endurtekið 

í sumar.  



Mótanefnd stóð í stórræðum og hélt utanum mót sumarsins. Á 

Kiðjabergsvelli voru skipulögð als 23 mót í sumar, þar af voru mót á 

vegum GKB 9 talsins, 4 kvennamót voru haldin og svo fóru fram 10 

mót á vegum utanaðkomandi aðila, en fólk á vegum GKB kemur þar 

við sögu að mismunandi marki. Als eru skráðir 1.845 leikmenn í 

hinum ýmsu mótum sumarsins. Í sumar var haldið eitt stærsta 

golfmót heimsins, þegar mótið "24 Open" var haldið í fyrsta skipti. 

Ræst var út í 24 tíma, frá seinnipart föstudags til seinnipart 

laugardags og voru alls 409 leikmenn skráðir til leiks. Þetta var 

frábærlega vel heppnað, og næsta sumar mun Ölgerðin koma að 

þessu móti á rausnarlegan hátt þannig að við væntum okkar mikills. 

Það var svo ætlunin að halda stóra hjóna og parakeppni, en því miður 

varð að fella það mót niður vegna covid aðstæðna. Mótanefnd stefnir 

þó að því að halda slíkt mót næsta sumar, enda er búið að útfæra 

allan nauðsynlegan undirbúning. 

Meistaramót GKB var haldið dagana 15 til 17 júlí. Klúbbmeistarar 

Golfklúbbs Kiðjabergs 2021 voru krýndir Arnar Snær Hákonarson í 

meistaraflokki karla og Brynhildur Sigursteinsdóttir í meistaraflokki 

kvenna. Alls voru þátttakendur í mótinu 78 og leikið var í 10 flokkum.  

Að venju var umfangsmikið starf á vegum kvennanefndarinnar í ár, 

meðal annars spil eftir vinnu á föstudögum og ýmis mót. Gert verður 

betur grein fyrir þessu seinna á Aðalfundinum. Þetta frábæra starf 

sem farið hefur vaxandi í gegnum árin er nú orðið það umfangríkt og 

blómstrandi að þetta er orðin alvarleg áskorun til karla um að taka sig 

saman:-) 

Í ár skráði GKB 2 flokka til leiks í Íslandsmóti Golfklúbba, þar sem 

meistaraflokkur lék í 2. deild karla, Kvennasveit eldri kylfinga spilaði í 

2 deild. 



Meistaraflokkur karla spilaði hér á Kiðjabergi og varð í fyrsta sæti 

þannig að þeir spila í 1. deild að ári. Kvennasveitin spilaði í Sandgerði 

og lenti í 3. sæti. Ekki tókst að manna Karlasveit eldri kylfinga í ár 

Sem fyrr þá eru margir aðilar sem koma okkur til aðstoðar á ýmsan 

hátt. Þetta eru hinir ýmsu styrktaraðilar sem oft, án þess að fá mikið 

annað en ánægjuna í sinn hlut, veita okkur ómetanlega aðstoð. 

Helstu styrktaraðilar eru Ölgerðin, TWG-ZIMSEN, TENGI, ÞG-

verktakar, BYKO, Nesexpresso, Hagi-Hilti, Parki, BYGG, Höldur, 

Verkfærasalan, NOVA, BS-eignir, BM-Vallá, Húsasmiðjan, Olís, 

Íslandsbanki, Garri, ÁF- hús og Klakkur. Ég vil biðja alla félagsmenn að 

hafa þessa aðila í huga ef tækifæri er á að nýta sér þjónustu þeirra á 

einhvern hátt. 

Eins og áður sá  Rakel í "Kaffi-Kið" um veitingarekstur, stóð sig með 

miklum ágætum eins og áður. Og erum við mjög ánægð með að hún 

ætlar að halda áfram með okkur og standa vaktina í skálanum í 

sumar. 

Að lokum vill ég draga saman mína upplifun á þessu golfári, og í raun 

allar götur síðan ég gekk í klúbbinn í 2006, að mig minnir, og það er 

þessi góði andi sem hér ríkir. Hér eru menn komnir til þess að hafa 

gaman, og það er ekki skortur á hjálpsemi við ýmis verkefni smá og 

stór, nokkuð sem að ég tel við erum fremri flestum okkur stærri 

klúbbum. Birkir hefur skráð rúmleag 4.000, tíma í sjálfboðavinnu, eða 

sem svarar til þess að við hefðum 6 manns í fullri vinnu yfir sumarið! 

Þetta er trúlega lykillinn að því að okkur tekst ár eftir ár að halda úti 

golfvelli utan þéttbýlis, sem að öllu leiti stenst samanburð við okkur 

stærri velli, og í raun um margt erum við þeim fremri.  

Að endingu vill ég svo óska öllum gleðilegs golfsumars. 

 

Fyrir hönd stjórnar GKB, Börkur Arnviðarson, formaður. 



 

Framkvæmdir og önnur starfsemi GKB  

Birkir Már Birgisson, Framkvmdastjóri 

Það er óhætt að segja að árið 2020 og 2021 hafi verið ár framkvæmda hjá okkur. 

Ætla að stikla á því helsta sem við gerðum á þessum tíma. 

Við keyptum eftirfarandi hluti og tæki: 10 stk golfbíla, gröfu, vinnubíl af flottustu gerð, trakttor, nýja 

boltavél með posa fyrir æfingasvæðið, 12 stykki mottur og bakka undir boltana. 

Settum hljóðeinangrandi loft í golfskálann ásamt því að leggja í hann heitt vatn og skipta um ofna og 

lagnir vegna þess. 

Golfskáli var málaður að utan. 

2 stk kklósett voru tekin í notkun úti á velli. 

Bílastæði undir golfbíla var tekið í notkun. Rafmagn tengt í það sem og vatn undir svo á enda bílaplans er 

þvotttastöð með háþrýstidælu til að halda bílunum hreinum og fínum. 

Keyptum nú í haust ný ruslatunnuskýli sem taka meira, eru snyrtilegri sem og auðvelda okkur að flokka 

ruslið. Þetta þýðir því að næsta vor verður ekkert á stéttinni hér að framan nema boltavélin fyrir 

æfingasvæðið. 

Planið er samt að kaupa bekki og hugsanlega borð til að hafa hér að framan. 

Settum upp 6 holu fótboltagolfvöll sem naut mikilla vinsælda. Ætlum samt að breyta honum aðeins fyrir 

næsta vor þar sem brautir voru frekar einsleitar og má stytta nokkrar holur aðeins fyrir yngstu 

kynslóðina. Einnig verða fleiri boltar í boði vegna mikilla vinsælda vallarins. 

Eins þarna niðurfrá er áætlað leiksvæði fyrir yngstu kynslóðina og þurfum við að búa til örlítið pláss fyrir 

það. Það verður unnið í samvinnu við lóðafélagið. 

Keyrðum í og löguðum flesta stíga vallarins,  sem ég geti fullyrt að hafi tekist mjög vel. En í þessa 

framkvæmd fóru yfir 1000m3 af efni, ásamt því að við þurftum að tyrfa rétt rúmlega 1500 fm með fram 

stígunum. 

Plan fyrir framan skála lagað og stækkað hér að framan. Glompa minkuð. Miklu meira pláss er núna fyrir 

að leggja golfbílum klúbbmeðlima. 

Aðalbílaplan hjá okkur var mulið, heflað og slétt. Steinar til að afmarka planið voru málaðir hvítir og þeir 

hafðir ofan á planinu ekki grafnir niður eins og var. Einnig settur í þá nýr kaðall. Eins voru steyptir 

blómapottar sem við áttum notaðir á bílaplanið til að brjóta þetta aðeins upp. Bílaplanið orðið miklu 

snyrtilegra og fallegra.  

Og svona í lokin héldum við eitt glæsilegasta golfmót ársins, 24 open með rétt rúmlega 400 keppendum. 

Þetta mót er komið til að vera og verður stór tekjuþáttur okkar um ókomna framtíð. 

Í ár vorum við með starfsmenn lengur í vinnu (vegna allir vinna í 5 mánuði)og notuðum víð tímann vel í 

haust og tókum vel til í vélaskemmu, hún máluð sem og allir hlutir sem eru úti á velli hjá okkur málaðir. 

Eins var snyrt mikið í kringum vélaskemmuna. 



 2021 2022 Hækkun 

    
Fjölskyldugjald 5,000 5,000 0.0% 
Einstaklingsgjald 82,500 86,500 4.8% 
Einstaklingsgjald 70 og eldri 72,500 76,000 4.8% 
Barn/Unglingur tom. 25 ár 29,000 30,500 5.2% 
Námsmaður  45,000 47,000 4.4% 
Golfbílagjald 21,000 21,000 0.0% 
Inneign í skála 7,500 8,000 6.7% 
GSÍ Gjald 5,000 5,000 0.0% 
80 ára og eldri  15,000 15,500 3.3% 

 



Kvennanefnd GKB – samantekt um starfið 2021. 

 

Góðan daginn ágætu fundargestir 

 

Kvennastarfið var all blómlegt í ár en starfið hófst með föstudagsgolfi 4. júní 

en spilað var föstudagsgolf 8 föstudaga – 9 holur og tóku alls 21 kona þátt 

sem er mun færri en 2020 en þá voru þær 34. Að leik loknum settist 

meginþorri þátttakenda að snæðingi í skála… 

 

Kvennamót: 

Á mótaskrá voru 4 kvennamót s.l. sumar sem öll voru vel sótt. 

 

Fyrsta mótið var Vinkvennamót GKG-GKB var haldið í fjórða sinn 6. júní 

og var þátttaka svipuð og fyrri ár. Alls luku ríflega 70  konur leik í fremur 

leiðinlegu veðri.  Ræst var út af öllum teigum og var gott “rennsli” á 

vellinum þrátt fyrir mikinn fjölda.  

 

Vinningar voru glæsilegir að mestu í boði Taramar sem er styrktaraðili 

kvennastarfs GKG.  

 

Opna Kerastase mótið 

Þann 11. júli var haldið opið kvennamót og var þátttaka svipuð og fyrri ár en 

60 konur víða að luku leik.  

 

Regalo heildverslun styrkir þetta mót og voru teiggjafir og vinningar einkar 

glæsilegir.  

  

Bikarkeppni GKB-GÖ. 

Þann 23. júlí fór bikarkeppni GKB og Öndverðaness í Kiðjabergi. Erfiðlega 

hefur gengið að finna tíma sem hentar þessu móti. GÖ konur óskuðu eftir að 

mótið yrði haldið á föstudegi og spilaðar 9 holur í stað 18. GKB konur 

sigruðu og halda því bikarnum.  

 

Pilsaþytur 

Föstudaginn 30. júlí var Pilsaþytur sem er orðinn fastur liður í mótaskrá 

klúbbsins, en mótið er kostað af Byggingafélagi Gunnars og Gylfa, Bygg! Að 

þessu sinni mættu 26 lið í þokkalegasta veðri. - …. Sem fyrr  var  mikið fjör 

– mikið gaman.  

 

Við kunnum Byggu miklar þakkir fyrir höfðinglegan stuðning og glæsilegt 

mót. Sannkallað gleðimót sem vonandi er komið til að vera! 

 

Lokahóf. 



Þann 10. september var haldið lokahóf/uppskeruhátíð kvennagolfsins þar sem 

sumarið var gert upp og veittar viðurkenningar fyrir ástundun og fleira. Alls 

mættu ríflega 20 konur. Ragnhildur Sigurðardóttir var gestur kvöldsins og 

deildi með okkur ýmsu nytsamlega úr hennar gríðarstóra reynslubanka í 

golfinu.  

 

Niðurlag 

Kvennanefndin er mjög samhent en í henni voru Guðrún Eyjólfs, formaður, 

Sigurlaug Guðmunds “Silla”, Sigrún Ragnarsdóttir, Áslaug Sigurðardóttir og 

Anna Kristín Einarsdóttir. Guðrún og Silla gefa ekki kost á sér í 

kvennanefndina á komandi golfári en Edda Ástvaldsdóttir kemur ný inn í 

nefndina.  

 

 

 

Við viljum þakka stjórn klúbbsins framkvæmdastjóra fyrir góðan stuðning 

við starfið. 

 

 

 

Takk fyrir 

 


